
KHUTBAH JUMAAT 
 

“SOLAT IBADAH TERAGUNG” 
(4 Mac 2022M/ 01 Syaaban 1443H) 

____________________________________________________________________________________________________________ 
 

وِ الَـْحَمْدُ  نسَانَ فِ أَ الَـْحَمْدُ ، للِّّٰ وِ الَّذِي خَلَقَ الِْْ حْسَنِ تَقوِيٍم، وَأمََرَناَ للِّّٰ
أَشْهَدُ أَنْ لََ إِلّـَٰوَ إِلََّّ الُله وَحْدَهُ لََّ شَريِْكَ لَوُ، . رِيمِ الْكَ  باِلتـَّقْوَى وَالـْخُلُقِ 

 . وَأَشْهَدُ أَنَّ سَيِّدَناَ مُـحَمَّدًا عَبْدُهُ وَرَسُوْلوُُ 
  .وَعَلَىّٰ أّٰلوِِ وَصَحْبِوِ أَجَْْعِيَْ الَلّّٰهُمَّ صَلِّ وَسَلِّمْ عَلَىّٰ سَيِّدِناَ مُـحَمَّدٍ 

أوُْصِيْكُمْ وَإِيَّايَ بتِـَقْوَى الِله وَطاَعَتِوِ  أمََّا بَـعْدُ، فـَيَا عِبَادَ الِله، اتِّـَقُوا اللهَ 
 .لَعَلَّكُمْ تُـفْلِحُوْنَ 

 

Kaum muslimin yang dirahmati Allah, 

Marilah kita bersama-sama meningkatkan ketakwaan kepada Allah 

subhanahu wata’ala dengan melakukan segala suruhan-Nya dan 

menjauhi segala larangan-Nya. Semoga kita berjaya di dunia dan di 

akhirat. Mimbar pada hari ini akan membicarakan khutbah bertajuk: 

„Solat Ibadah Teragung‟. 

 

Kaum muslimin yang dirahmati Allah,  

Pada setiap tahun, kita pasti akan diperingatkan 

dengan peristiwa Israk dan Mikraj yang berlaku kepada Nabi 

Muhammad sallallahu alaihi wasallam. Daripada peristiwa Israk dan 

Mikraj inilah disyariatkan ibadah yang sangat agung iaitu solat. 

Solat yang didirikan lima kali sehari semalam pada waktu yang 

telah ditetapkan adalah suatu ibadah fardu. Mendirikannya adalah 

sebagai bukti ketaatan hakiki seorang hamba kepada Maha 

Pencipta. Firman Allah subhanahu wata’ala dalam Surah al-Nisa’, 

ayat 103: 

...                    

 

Maksudnya: … Sesungguhnya sembahyang itu adalah satu 

ketetapan yang diwajibkan atas orang-orang yang beriman, yang 

tertentu waktunya. 

 

Dalam menjalani kehidupan seharian, manusia akan melalui 

ujian, cabaran dan dugaan. Manusia atas sifat kejadiannya 

sebagai makhluk sangat memerlukan pertolongan daripada 

Allah subhanahu wata’ala Maka perlulah bersabar dalam 

semua keadaan dan tetap memberi ketundukkan sepenuhnya 

kepada Allah subhanahu wata’ala dengan mendirikan solat 

lima waktu. Allah subhanahu wata’ala berfirman dalam surah 

al-Baqarah, ayat 153: 

                              

Maksudnya : Wahai sekalian orang-orang yang beriman! Mintalah 

pertolongan (untuk menghadapi susah payah dalam 

menyempurnakan sesuatu perintah Tuhan) dengan bersabar dan 

dengan (mengerjakan) sembahyang; kerana sesungguhnya Allah 

menyertai (menolong) orang-orang yang sabar 

Kaum muslimin yang dirahmati Allah, 

Solat fardu merupakan Rukun Islam yang kedua selepas 

mengucap syahadah. Umat Islam yang mukallaf baik lelaki 

atau perempuan, berkewajipan melaksanakannya tanpa 

mengira bangsa, keturunan, etnik, pendidikan, sosial 

mahupun ekonomi. Meninggalkannya dikira berdosa kerana ia 

adalah ibadah khusus yang paling utama dan yang terawal  

dihisab oleh Allah subhanahu wata’ala di akhirat kelak. Solat 

adalah tiang agama, sesiapa yang cuai serta lalai dari 

melaksanakan ibadah solat, seumpama sedang meruntuhkan 

agama Islam sebagai al-Din atau cara hidup yang benar. 

Kesempurnaan mendirikan solat adalah faktor yang menjadi 

pertimbangan untuk diterima segala amalan fardu dan sunat 

yang lain sebagaimana hadis yang diriwayatkan daripada Abu 

Hurairah radiallahu anhu bahawa Rasulullah sallallahu alaihi 

wasallam bersabda: 

فَإِنْ . عَبْدُ يَـوْمَ الْقِيَامَةِ مِنْ عَمَلِوِ صَلََتوُُ إِنَّ أَوَّلَ مَا يـُحَاسَبُ بِوِ الْ )) 
لَحَ وَأنَـْجَحَ، وَإِنْ فَسَدَتْ فـَقَدْ خَابَ وَخَسِرَ   ((صَلُحَتْ فـَقَدْ أفَـْ

 

Maksudnya: Perkara pertama yang akan dihisab pada diri 

seseorang pada hari akhirat daripada sekalian amalnya ialah 

solatnya. Jika solatnya baik maka dia akan berjaya dan menang, 

jika solatnya rosak maka dia akan rugi serta menyesal. 

(Hadis riwayat Imam at-Tirmizi) 

Solat fardu bukan satu kewajipan yang boleh didirikan dengan 

sambil lewa, sekadar melepaskan kewajipan, atau dilakukan dalam 

keadaan-keadaan tertentu atau kerana selain Allah subhanahu 

wata’ala. Sebaliknya, perintah solat sebagai ibadah agung, wajib 

didirikan dalam apa jua situasi, tempat dan kedaan, baik ketika 

berada dalam keadaan sihat atau sakit, ketika mampu berdiri atau 

dalam keadaan tidak mampu berdiri sempurna, solat tetap perlu 

didirikan hanya kerana Allah subhanahu wata’ala. Kerana itu, Allah 

subhanahu wata’ala melarang keras umat Islam yang meninggalkan 

solat secara sengaja walau dalam apa jua keadaan sekalipun serta 

mengancam mereka yang melalaikannya, Firman Allah subhanahu 

wata’ala menerusi surah al-Muddathir ayat 42-43: 

                          

Maksudnya: (Setelah melihat orang-orang yang bersalah itu, 

mereka berkata): "Apakah yang menyebabkan kamu masuk ke 

dalam (neraka) Saqar? Orang-orang yang bersalah itu menjawab: 

"Kami tidak termasuk dalam kumpulan orang-orang yang 

mengerjakan sembahyang. 

 

Kaum muslimin yang dirahmati Allah, 

Pelaksanaan solat haruslah berlandaskan dengan ilmu 

pengetahuan dan hukum hakam yang berhubung dengannya. 

Antara yang perlu diberikan penekanan ialah Toharah 

(kesucian diri). Mengambil wuduk dengan sempurna 

merupakan perbuatan yang wajib bagi menentukan 

keabsahan solat mengikut hukum syarak. Syarat sah 

seseorang mendirikan solat adalah perlu bersuci dan bersih 

dari hadas besar dan kecil. Ini adalah perintah Allah 

subhanahu wata’ala sebagaimana firman-Nya dalam surah 

al-Ma’idah, ayat 6 yang maksudnya: 
 

Wahai orang-orang yang beriman, apabila kamu akan 

mendirikan solat maka basuhlah muka kamu dan tangan-tangan 

kamu hingga siku- siku kamu dan sapulah kepala kamu serta 

basuhlah kaki-kaki kamu sehingga ke kedua mata kaki. 
 

Imam al-Bukhari dan Imam Muslim rahimahumallahu meriwayatkan 

sebuah hadis daripada Abu Hurairah radiallahu anhu bahawa 

Rasulullah sallallahu alaihi wasallam bersabda yang maksudnya: 

 

((Apabila engkau hendak bersolat, berwuduklah dengan 

sempurna)). 

 

Perkara penting yang perlu turut dijaga kerana menjadi syarat sah 

dalam solat, adalah aurat. Adalah ditetapkan aurat dalam solat 

hendaklah ditutup dari arah keliling dan atas. Segelintir umat Islam 

didapati tidak menjaga adab dan cara berpakaian ketika mendirikan 

solat. Apa lagi ketika ke masjid mendirikan solat berjemaah. 

Berhati-hati agar tidak menggunakan seluar yang koyak dan 

elakkan berpakaian singkat hingga tersingkap aurat. Alangkah 

ruginya solat yang didirikan dalam keadaan sebegitu rupa, kerana 

membiarkan aurat terbuka menyebabkan solat yang didirikan batal 

dan perlu didirikan semula. Alangkah indah dan cantiknya itu Islam 

dipandang jika sekiranya umat Islam berpusu-pusu ke masjid dan 

surau untuk menunaikan solat dengan pakaian yang indah. Justeru 

itu, Allah subhanahu wata’ala berfirman dalam surah al-A’raf, ayat 

31: 

                             

          

 

Maksudnya: Wahai anak-anak Adam! Pakailah pakaian kamu yang 

indah berhias pada tiap-tiap kali kamu ke tempat Ibadat (atau 

mengerjakan sembahyang), dan makanlah serta minumlah, dan 

jangan pula kamu melampau; Sesungguhnya Allah tidak suka akan 

orang-orang yang melampaui batas. 

 

Kaum muslimin yang dirahmati Allah, 

Ketahuilah bahawa sebaik-baik solat adalah didirikan secara 

berjemaah. Jika solat itu diwajibkan kepada setiap Muslim, maka 

solat berjemaah pula seakan bonus berganda untuk semua Muslim. 

Umat Islam yang menunaikan solat berjemaah dijanjikan pahala 

yang berlipat ganda oleh Allah subhanahu wata’ala berbanding 

solat secara bersendirian. Hadis daripada Abu Hurairah radiallahu 

anhu bahawa Rasulullah sallallahu alaihi wasallam bersabda yang 

bermaksud: 

 

((Solat secara berjemaah lebih baik daripada solat bersendirian 

sebanyak 27 darjat)). 

 

Jika suatu ketika dulu bilangan jemaah di masjid dan surau  

dihadkan kerana pendemik Covid-19, kini sedikit demi sedikit 

kelonggaran telah diberikan untuk semua umat Islam sama-sama 

mengimarahkan masjid dengan solat berjemaah dan pelbagai 

program pengimarahan mengikut SOP yang ditetapkan. Maka 

berusahalah untuk hadir berjemaah ke masjid dan surau serta 

bersyukurlah dengan kelapangan dan kekuatan yang 

dianugerah Allah subhanahu wata’ala untuk hadir menunaikan solat 

berjemaah. 

 

Namun, penekanan konsep kerohanian serta amalan melazimi solat 

berjemaah ini juga seharusnya bermula dari rumah. Suami serta 

bapa disarankan untuk sentiasa berusaha mengajak ahli keluarga 

bersama-sama melazimi solat berjemaah. Mudah-mudahan dengan 

waktu yang diluangkan bersama-sama itu dapat mengeratkan 

ikatan kekeluargaan dan melahirkan kewibawaan suami sebagai 

pemimpin rumah tangga, menanamkan kecintaan serta 

meningkatkan rasa hormat sesama ahli keluarga. 

 

Kaum muslimin yang berbahagia, 

Mengakhiri khutbah, hayatilah beberapa kesimpulan sebagai 

renungan kita bersama : 

 

Pertama : Umat Islam hendaklah meyakini bahawa perintah untuk 

mendirikan solat lima waktu adalah tanda ketundukan penuh 

kepada Maha Pencipta. 

 

Kedua : Umat Islam hendaklah memastikan solat yang 

didirikan adalah sempurna dan menepati apa yang telah 

diajarkan oleh Rasulullah sallallahu alaihi wasallam melalui 

para ulama. 
 

Ketiga : Umat Islam hendaklah menjaga solat kerana apabila 

menjaga solat, maka terjagalah perkara-perkara yang lain dengan 

baik. 

 

Keempat : Sesungguhnya solat adalah tanggungjawab wajib 

seorang yang beragama Islam dan menjadi hak Allah subhanahu 

wata’ala, Apabila umat Islam menjaga hak Allah subhanahu 

wata’ala, maka Allah subhanahu wata’ala akan menjaga hak kita 

sebagai umat Islam untuk dimuliakan dunianya dan agamanya. 

 

Kelima : Umat Islam hendaklah melazimi solat berjemaah di 

masjid mahupun surau kerana ganjarannya sangatlah besar. 

 

Marilah kita bersama-sama menghayati firman Allah subhanahu 

wata'ala dalam Surah al-Mukminun, ayat 9-11: 

 

 .بِسْمِ الِله الرَّحْمَنِ الرَّحِيْمِ . أَعُوْذُ باِلِله مِنَ الشَّيْطاَنِ الرَّجِيْمِ 
                            

                  

 

Maksudnya: Dan mereka yang tetap memelihara sembahyangnya; 

Mereka itulah orang-orang yang berhak mewarisi. Yang akan 

mewarisi syurga Firdaus; mereka kekal di dalamnya. 

اكُمْ بِاَ فِيْوِ مِنَ باَرَكَ الله لِِ وَلَكُمْ فِِ الْقُرْءَآنِ الْعَظِيْمِ، وَنَـفَعَنِِ وَإِيَّ 
الَياَتِ وَالذِّكْرِ الَْْكِيْمِ، وَتَـقَبَّلَ مِنِِّْ وَمِنْكُمْ تِلََوَتَوُ، إِنَّوُ ىُوَ السَّمِيْعُ 
الْعَلِيْمُ، أقَُـوْلُ قـَوْلِِ ىَذَا، وَأَسْتـَغْفِرُ الَله الْعَظِيْمَ لِِ وَلَكُمْ، وَلِسَائرِِ 

، وَالْمُؤْمِنِيَْ وَالْمُؤْمِنَاتِ، فَاسْتـَغْفِرُوْهُ إِنَّوُ ىُوَ الْمُسْلِمِيَْ وَالْمُسْلِمَاتِ 
 .الْغَفُوْرُ الرَّحِيْمُ 

KHUTBAH JUMAAT KEDUA 
___________________________________________________________________________________________________________________ 
  

وِ الَـْحَمْ  وِ حََْدًا كَثِيراً كَمَا أمََرَ . دُ للِّّٰ وَ إِلََّّ اللهُ ّــٰ ـأَشْهَدُ أَنْ لََّ إِلَ . الَـْحَمْدُ للِّّٰ
الَلّّٰهُمَّ . حَمَّدًا عَبْدُهُ وَرَسُوْلوُُ ـناَ مُ وَحْدَهُ لََّ شَريِْكَ لَوُ، وَأَشْهَدُ أَنَّ سَيِّدَ 

أمََّا . حَمَّدٍ وَعَلَىّٰ أّٰلوِِ وَأَصْحَابِوِ أَجَْْعِيَْ ـصَلِّ وَسَلِّمْ وَباَركِْ عَلَىّٰ سَيِّدِناَ مُ 
 . بَـعْدُ، فـَيَا عِبَادَ الِله، اتِّـَقُوا الَله حَقَّ تُـقَاتوِِ لَعَلَّكُمْ تُـفْلِحُوْنَ 

 

Kaum muslimin yang dirahmati Allah, 

Marilah kita bersama-sama kita terus melakukan kawalan kendiri 

dengan sebaik-baiknya dan mematuhi garis panduan serta 

Prosedur Operasi Standard (SOP) pencegahan penularan wabak 

COVID-19 yang telah dikeluarkan oleh pihak berkuasa bagi 

mengelakkan terdedah kepada bahaya wabak penyakit kerana 

mencegah itu lebih baik daripada mengubati. Pada masa yang 

sama, teruskanlah memohon keampunan dan bermunajat kepada 

Allah subhanahu wata’ala agar diangkat segera wabak ini daripada 

kita. 

 :قَالَ اللهُ تَـعَالَِّٰ 
                          

      

تَ حَمَّدٍ، كَمَا صَلَّيْ ـسَيِّدِناَ مُ  حَمَّدٍ وَعَلَىّٰ أّٰلِ ـسَيِّدِناَ مُ  الَلّّٰهُمَّ صَلِّ عَلَىّٰ 
سَيِّدِناَ  سَيِّدِناَ إِبْـراَىِيْمَ، وَباَركِْ عَلَىّٰ  سَيِّدِناَ إِبْـراَىِيْمَ وَعَلَىّٰ أّٰلِ  عَلَىّٰ 

حَمَّدٍ، كَمَا باَركَْتَ عَلَّٰى سَيِّدِناَ إِبْـراَىِيْمَ ـسَيِّدِناَ مُ  حَمَّدٍ وَعَلَىّٰ أّٰلِ ـمُ 
يْدٌ مَ سَيِّدِناَ إِبْـراَىِيْمَ، فِْ الْعَالَمِيَْ  وَعَلَىّٰ أّٰلِ   .جِيْدٌ ـ، إِنَّكَ حََِ

 

نَاتِ اْلَأحْيَآءِ الَلّّٰهُمَّ اغْفِرْ للِْمُسْلِمِيَْ وَالْمُسْلِمَاتِ وَالْمُؤْمِنِيَْ وَالْمُؤْمِ 
هُمْ وَا عَوَاتِ وَياَ قَاضِيَ . مْوَاتِ لْأَ مِنـْ يْعٌ قَريِْبٌ مُـجِيْبُ الدَّ إِنَّكَ سََِ
 . الْْاَجَاتِ 

Ya Allah, ampunilah dosa-dosa dan kesalahan kami, ibubapa kami, 

ahli keluarga dan guru-guru kami. Limpahkanlah kesejahteraan, 

kedamaian dan kebahagiaan kepada kami semua dalam kehidupan 

di dunia dan di akhirat.  

 

Ya Allah ! Ya Rahman ! Ya Rahim! Berikanlah taufiq dan hidayat-

Mu kepada kami semua dan juga kepada pemimpin-pemimpin 

Negara kami, khasnya kepada Seri Paduka Baginda Yang di-

Pertuan Agong Malaysia, dan juga pemimpin-pemimpin negeri 

kami, khususnya Tuan Yang Terutama Yang di-Pertua Negeri 

Sarawak. 

 

Ya Allah! Kurniakanlah kepada kami rezeki yang halal lagi diberkati, 

hindarilah kami daripada sebarang bentuk gejala rasuah dan 

perlanggaran kepada peraturan dan undang-undang. Kurniakanlah 

keselamatan dan kesejahteraan, jadikanlah kami ummah yang 

berkualiti dan berintegriti demi mencapai negara yang aman dan 

makmur serta mendapat perlindungan Allah subhanahu wata’ala.  

Ya Allah, Ya Dzal Jalali Wal Ikram! Kabulkanlah doa kami. 

Terimalah segala amal ibadah dan ketaatan kami kepada-Mu. Ya 

Allah, kukuhkanlah perpaduan dan kesatuan hati kami. 

Limpahkanlah ke atas kami nikmat kesihatan dan keafiatan. 

Kurniakanlah kesembuhan kepada mereka yang diuji dengan 

penyakit-penyakit dan bebaskanlah negara kami daripada segala 

perkara yang tidak diingini seperti banjir besar, persengketaan, 

kemiskinan, kebuluran dan wabak penyakit, khususnya wabak 

COVID 19. 

 

 طَهُوراً اجْعَلْوُ الَلّّٰهُمَّ  الْمُسْلِمِيَ، وَمَرْضَى مَرْضَاناَ وَاشْفِ  اشْفِنَاالَلّّٰهُمَّ 
 بَـعْدِ  وَمِنْ  صِحَّة، الْمَرَضِ  بَـعْدِ  مِنْ  وَأبَْدِلـْهُمْ  مَنْزلِتَـَهُمْ، وَارْفَعْ  لـَهُمْ،
  .عَافِيَة الْبَلََءِ 

 وَارْحََْهُمْ، لـَهُمْ  اغْفِرْ الَلّّٰهُمَّ  لْمُسْلِمِيَ،ا وَمَوْتَى مَوْتاَناَ ارْحَمْ الَلّّٰهُمَّ 
هُمْ  وَاعْفُ  وَعَافِهِمْ  نْـيَا حَسَنَةً وَفِ اْلَخِرَةِ حَسَنَةً . عَنـْ رَبّـَنَآ أّٰتنَِا فِ الدُّ

  .أّٰمِيْ، أّٰمِيْ ياَ رَبَّ الْعَالَمِيَْ . وَقِنَا عَذَابَ النَّارِ 
 

وَإِيتَآءِ ذِي الْقُرْبََّٰ وَيَـنـْهَىّٰ . مُرُ باِلْعَدْلِ وَاْلِْحْسَانِ إِنَّ الَله يأَْ  .عِبَادَ اللهِ 
فَاذكُْرُوا الَله . يعَِظُكُمْ لَعَلَّكُمْ تَذَكَّرُوْنَ . عَنِ الْفَحْشَآءِ وَالْمُنْكَرِ وَالْبـَغْيِ 

مِنْ فَضْلِوِ وَاسْألَـُوْهُ . وَاشْكُرُوْهُ عَلَىّٰ نعَِمِوِ يزَدِكُْمْ . الْعَظِيْمَ يَذْكُركُْمْ 
 .أقَِيْمُوا الصَّلََةِ . يَـعْلَمُ مَا تَصْنـَعُونَ  وَاللهُ . وَلَذكِْرُ الِله أَكْبـَرُ . يُـعْطِكُمْ 

 
 


